
Ճապոնիայի և ՅՈՒՆԻՍԵՖ-ի միջև հայտագրերի փոխանակման ստորագրման 

արարողություն՝ Լեռնային Ղարաբաղից տեղահանված անձանց և հյուրընկալող 

համայնքների հոգեկան առողջության ծառայությունների աջակցության համար 

 
 

2025թ.-ի փետրվարի 27-ին Երևանում Ճապոնիայի կառավարության և Հայաստանում 

ՄԱԿ-ի Մանկական հիմնադրամի (ՅՈՒՆԻՍԵՖ) միջև տեղի ունեցավ «Լեռնային Ղարաբաղից 

տեղահանված անձանց և հյուրընկալող համայնքների հոգեկան առողջության և հոգեսոցիալական 

աջակցության ծրագրի» հայտագրերի փոխանակման ստորագրման արարողությունը: 

Հայտագրերը ստորագրեցին դեսպան ԱՈԿԻ Յուտական և Հայաստանում ՄԱԿ-ի 

Մանկական հիմնադրամի ներկայացուցիչ տիկին Քրիստինե Վայգանդը` չորս համապատասխան 

նախարարությունների փոխնախարարների ներկայությամբ: Բացի այդ, քանի որ Ճապոնիայի 

միջազգային համագործակցության գործակալությունը (JICA) կիրականացնի այս ծրագիրը 

ՅՈՒՆԻՍԵՖ-ի հետ միասին, JICA-ի Վրաստանի գրասենյակի մշտական ներկայացուցիչ պարոն 

Ջունջի Վակուին ՅՈՒՆԻՍԵՖ-ի հետ կնքեց դրամաշնորհային համաձայնագիր: 

Սա ավելի քան 3 միլիոն ԱՄՆ դոլար արժողությամբ նոր համագործակցություն է 

Ճապոնիայի և ՅՈՒՆԻՍԵՖ-ի միջև, որը տրամադրելու է հոգեկան առողջության և 

հոգեսոցիալական ծառայություններ Լեռնային Ղարաբաղից տեղահանված երեխաների և նրանց 

հյուրընկալող համայնքների համար: Հոգեկան առողջության տարբեր ծառայությունների միջոցով 

ծրագիրը նպատակ ունի օգնել մոտավորապես 300,000 երեխաների և դեռահասների, ինչպես նաև 

մինչև 150,000 ծնողների: Այն նաև կներգրավի և կվերապատրաստի 5600 անձանց, ովքեր 

ուղղակիորեն աշխատում են տարբեր ոլորտների երեխաների հետ՝ բարելավելով կրթության, 

առողջապահության և սոցիալական ծառայությունների համակարգման և ուղղորդման 

համակարգերը: 

Ճապոնիա-ՅՈՒՆԻՍԵՖ այս համագործակցությունը զգալի ներդրում է տեղահանումից 

տուժած երեխաների համար Հայաստանի հոգեկան առողջության աջակցության համակարգերի 

ամրապնդման համար՝ միաժամանակ երկարաժամկետ կարողություններ ստեղծելով երկրի 

սոցիալական ծառայությունների ենթակառուցվածքում: 

  

Դեսպան Աոկիի ելույթը Հայտագրերի փոխանակում 

  

  

Հայտագրերի փոխանակման և 

դրամաշնորհային պայմանագրի 

ստորագրման ավարտը 

Համապատասխան նախարարությունների 

փոխնախարարների հետ 

 


